
«ҚЫЗЫЛ ҚАЗАҚСТАН» ЖУРНАЛЫНДАғЫ 
АШАРШЫЛЫҚ ТАҚЫРЫБЫ

Мақала 19211922 жж. Қазақстанда болған ашаршылық мәселесіне арналған. Автор 
аштық мәселесін «Қызыл Қазақстан» журналында жарық көрген мақалалар арқылы зерттейді. 
Онда журналдың шығу тарихы, таралымы, қызмет еткен редакторлары жайлы да сөз болады. 
Автор мұрағат құжаттары, сирек қор материалдары мен мерзімді баспасөз және ғылыми 
зерттеулерге сүйене отырып, ашаршылықтың себептері мен зардаптарын көрсетеді. Қазақстан 
республикасындағы аштықты ауыздықтаудағы ұлт зиялыларының қызметін айқындайды. 
Ашаршылықпен күрес барысында жүргізген ісшаралардың нәтижелерін нақтылайды. Оқыр
мандарға салыстырып отыру үшін мақалада журнал бетінде жарияланған аштық ауданының 
көлемдері кесте түрінде беріледі. Кесте бойынша берілген мәліметтерде 19211922 жылдардағы 
аштық пен індетке ұшырағандардың тізімге іліккендер мөлшері оның ішіндегі сандар өлгендердің 
есебін көрсетеді. Автор ғылыми мақаласында келтірілген бұл мәліметтерді «Қызыл Қазақстан» 
журналының 1922 жылы шыққан сандарынан алып, төте жазудан кирилл қарпіне аударып, 
оқырмандарға аштық кезеңнің деректік негізін ұсынып отыр. 

Түйін сөздер: Қызыл Қазақстан, ашаршылық, жұт, губерния, астық, індет, егіншілік, жәрдем.

The Theme of Hunger in the journal “Kyzyl Kazakhstan”

The article deals with the problem of hunger in Kazakhstan in 19211922 years. The author studies 
the problem of hunger through articles, published in the journal “Kyzyl Kazakstan”. It also tells about the 
history and editors of the magazine. The author indicates the causes and consequences of hunger, based 
on archival documents, in the materials of a rare fund, periodicals and scientific research. The author deter
mines the activity of the national intelligentsia during hunger in the Republic of Kazakhstan. It explains the 
results of measures taken in the fight against hunger. The article presents the table of the spread of hunger 
by regions, published on the pages of the magazine for comparison by readers. According to the data table 
in 192122, the number of victims of hunger is represented. In a scientific article, the author used informa
tion from the magazine “Kyzyl Kazakhstan”, published in 1922, translated into the script “Cyrillic alphabet”, 
and brought to the attention of readers the history of the tragic event – the famine in the Kazakh steppes.

Тема голода в журнале «Кызыл Казакстан» 

Статья посвящена проблеме голода в Казахстане в 19211922 годах. Автор изучает тему 
на примере статей, опубликованных в журнале «Кызыл Казакстан», рассказывает об истории 

и редакторах журнала. Раскрывает причины и последствия голода, основываясь на архивных 
документах, материалах редкого фонда, периодической печати и научных исследованиях. 
Особое внимание уделяется деятельности национальной интеллигенции во время голода в 
Республике Казахстан; разъясняются результаты мер, принятых в борьбе с голодом. 

В статье представлена таблица распространения голода по областям, опубликованная на 
страницах журнала для сопоставления читателями, где зафиксировано количество жертв голода. 
В научной статье автор использовал сведения из журнала «Қызыл Қазақстан», вышедшего в 
1922 году, представил вниманию читателей историю трагического события – голода в казахских 
степях.

Ключевые слова: Кызыл Казакстан, голод, засуха, губерния, эпидемия, сельское хозяйство, 
помощь.

Кіріспе

Тарих беттерін парақтап, салыстырмалы 
түрде қарайтын болсақ, 1921 жылы Қазақстанда 
ғана емес, Ресейдің орталық аймақтарында 
да азық-түлік жетіспеушілігі сезіліп, үлкен 
империяның жалауының астына кіретін біраз 
халық аштықтың зардаптарын тартқаны рас. 
Бірақ дәл қазақ еліндегідей қырғынға ұшыраған 
ешқайсысы жоқ.

«Қызыл Қазақстан» журналының материалда-
рын талдамас бұрын ең алдымен ашаршылыққа 
себеп болған жағдайларға қысқаша тоқтала кетсек. 

Азамат соғысы аяқталғаннан кейін Кеңестер 
елін тағы бір ауыр сынақ күтіп тұрды. 1921-1922 
жылдардағы ұзаққа созылған қарсыз қыс, жау-
ынсыз жазға ұласқан кез болған. Қыста қардың, 
көктем мен жазда жауынның болмауы қатты 
құрғақшылықты, оның салдары ашаршылық 
нәубетін әкеледі. 1921 жылдың жазында ол 
елдің көптеген өңірлерін, әсіресе Еділ бойы ау-
дандарын жайлады. 1921 жылдың күзіне қарай 
бүкіл ел бойынша 20 млн астам адам аштыққа 
ұшыраған екен.

Мұндай ашаршылыққа байланысты РК(б)П 
Орталық Комитеті 1921 жылғы 17 шілдеде 
партияның барлық мүшелеріне арнайы үндеу 
жолдаған. «Ашаршылық, ‒ делінді үндеуде, 
‒ тек құрғақшылықтың нәтижесі емес, оның 
себебі аграрлық сектордың артта қалуында, ауыл 
шаруашылық білімі деңгейінің төмендігінде, 
ауыспалы егіс нысандарының ескілігінде, бұл 
және соғыс пен әскери қоршаудың, сондай-
ақ помещиктер мен капиталистердің және 
олардың итаршыларының бізге қарсы күресінің 
бәсеңсімей отырғанының да салдары» (http://
www.aktobegazeti.kz.) Партия құжаттарында 
көрсетілген себептермен бірге, жаппай 
ашаршылық халық шаруашылығына, әсіресе 
ауыл шаруашылығы саласына қатты соққы бо-
лып тиген. 

Негізгі бөлім
Тарихшы Т. Омарбеков Қазақстандағы 

бұл ашаршылықтың шығуына ауа-райының 
қолайсыздығы емес, азамат соғысының 
тұтануынан шаруашылықтың күйзелуі, яғни 
большевиктердің біржақты саясат жүргізуінен 
деп тұжырымдаған (Омарбеков Т.,1997). Ал та-
рихшы Манаш Қозыбаев 1921-22 жылдардағы 
аштық турасында: «1921-1922 жылдардағы 
аштық қазақтарды демографиялық апатқа 
әкелді. 1922 жылдың наурызында Қазақстанның 
батыс және солтүстік аймақтарында 2 милли-
он 350 мың адам аштыққа ұшырады, олардың 
көбі өлді. Үкімет тарапынан көрсетілген көмек 
тек қала тұрғындарына жетті, сол уақытта 
онда қазақтардың екі-ақ проценті орныққан 
еді, дені ауылдарда болатын», ‒ дей келе, осы 
жағдайды орталық билік дер кезінде көріп, 
оған мән бере білмегендігін айтады. Сонымен 
қатар оның көрсетуінше, Орталықтан келген 
азық-түлік жинаушы Ф.Э. Дзержинскийдің 
отрядтары Түркістан өлкесі, Ақмола, Семей 
губернияларындағы еңбекшілердің қолындағы 
астықты артық деген желеумен күшпен алып кет-
кен екен (Қозыбаев М.,1998). Зерттеушілердің 
аштық турасындағы пайымдауына толықтай 
қосылуға болады. Не дегенімен де сондай қиын 
заманда ұлт зиялылары бас көтеріп, халықты 
ашаршылықтан алып қалудың жолдарын 
іздестіріп, барынша жұмыла кіріседі.

1921 жылғы ашаршылық тұсында «Аштарға 
көмек» комиссиясы құрылады. Қазақ ұлтын 
сақтап қалудың бірден-бір жолы ашаршылыққа 
қарсы күрес қозғалысы екенін түсінген Міржақып 
Дулатов бастаған Семейдегі алаш азаматтары бұл 
науқанға шұғыл кірісіп кетеді. Ашаршылыққа 
қарсы күрестің ресми емес ұйымдастырушысы 
міндетін Жүсіпбек Аймауытов атқарады. Алаш 
қаламгерлері сол уақыттың ащы шындығын, 
баспасөз беттері арқылы насихаттай бастайды. 
Кейіннен осы еңбектері үшін жала жабылып, 
жауапқа тартылатындарын да білеміз. 

«Қызыл Қазақстан» журналындағы ашаршылық тақырыбы

Жүсіпбек Аймауытовтың тергеу барысындағы 
соңғы сөздері сол кездегі кеңес «Адамзаттық, 
адамшылық жүзінен қаралса, бір кісі аштарға 
жан салып қызмет көрсетсе – мендей-ақ көрсетер 
еді деп шүкіршілік етемін. Мүмкін, менің еткен 
еңбегім себеп болып, ондаған, жүздеген аштар 
ажалдан аман қалған болар, қалмады деп Торғай 
елі айта алмас. Еңбегім – салауат, ниетім – арам, 

жүрегім – қара, қазаққа – зиянды адам болып та-
былсам, бұ да бір уақыт шығар. Жазаға мойным-
ды ұсынамын, аштар үшін мен-ақ құрбан болай-
ын. Елімнің заңына көнемін», (Жұртбай Т., 2008) 
деген жүректен шыққан сөзі кеңес өкіметінің 
жазалау саясатының бетін қайтармайды. 

Оқырмандарға салыстырып отыру үшін  
кесте түрінде берейік. (1-кесте). 

1-кесте 

1921 жылдың наурыз айының соңындағы мәліметтер

Губерниялар Тұрғындардың жалпы саны аштыққа ұшырағандар проценті

1. Орынбор
2. Қостанай
3. Ақтөбе
4. Орал
5. Бөкей
6. Ақмола

680.271
1455.598
501.637
470.028
224.028
1 млн. 021. 164 4

526.401
414.350
361.049
446.536
66.255
72.000

80.3
74.05
72.0
99.0
29.5
46.2

Жиыны 3 млн. 353.228 2 млн.286.591 68.2

Екінші кесте бойынша 1921-1922 жылдардағы 
аштық пен індетке ұшырағандардың (мың есе-

бімен) тізімге іліккендер мөлшері (жақшаның 
ішіндегі сан – өлгендердің есебін көрсетеді).

айлары Орынбор Орал ақтөбе ақмола

1921 жыл.
Қараша

Желтоқсан
1922 жыл.

3044 (210.7)
2.835 (2.022)

112.(39)
947 (481)

1112 (1.010)
749 (1.642)

250 (172)
224 (184)

Қаңтар
Ақпан
Наурыз
Көкек

Мамыр
Маусым

Жиыны

2.241 (1.908)
770.3 (625)

520.1 (378.5)
433.3 (340.1)
347.9 (270.0)

682 (376)

2.957.8(2.253.5)

813 (503)
850 (545)
868 (428)
712 (472)
536 (418)
338 (57)

5.178 (3.003)

1.050 (981)
1.438 (138.9)

712 (602)
630 (530)
548 (474)
505 (430)

7804 (70.58)

438 (350)
105.0 (730)

103.1 (150.9)
226.0 (149.1)

704 (502)
57 (17)

6659 (4955)

Екі кестенің де соңында да: «Бұл толық 
емес. Аштардың да өлгендердің де саны бұдан 
әлдеқайда көп», ‒ деп ескерту берілген (Жұртбай 
Т., 2008). Осыдан-ақ, бұл ашаршылықтың қандай 
көлемде болғандығын болжап білуге болады.

Ойталқы
Жаңа экономикалық саясатқа көшу кезеңінде 

қазақтың басынан өткен аштық туралы қазақтың 
баспасөзі не жазған екен? Халықты аштық 
меңдеген заманда да де газет-журнал жүмысымен 

айналысқан азаматтардың редакторлық қыры 
мен ерекшеліктері қандай болған? «Қызыл 
Қазақстан» журналындағы мақалаларды талда-
мас бұрын журналдың өзіне қысқаша тоқталып 
өткенді жөн көрдік.

«Қызыл Қазақстан» журналы 1921 жылы 
15 сентябрьде РГП(б)-ның Қазақ облыстық 
комитетінің органы «Қызыл Қазақстан» жур-
налы айына екі рет шыға бастады. Шығарушы: 
Кирревкомның үгіт-насихат бөлімі. Қол 
қойған: Редколегия. Ол жалпы қоғамдық-саяси 

2-кесте

шаруашылық және мәдениет мәселелерін 
қамтитын журналы болды. 

«Негізгі мақсаты қазақ еңбекшілеріне Совет 
өкіметінің мәнін, коммунистік партияның саяса-
тын, құрлысын, әшкі жұмыс тәртібін ұғындыру, 
жұртқа интерноционалдық тәрбие беру болды. 
Осы ниетпен журнал «Жалпы саясат», «Сыртқы 
хабарлар», «Ішкі хабарлар», «Үкімет істері», 
«Елден», «Жастар», «Әдебиет» бөлімдерін 
жүргізді, 20-жылдардың бірінші жартысында 
оған Е. Алдоңғаров, А. Асылбеков, Н.Нұрмақов, 
С. Сәдуақасов, О. Жандосов, Ә. Байдилдиндар 
редакторлық етті» деп журналдың негізгі мақсаты 
мен бөлімдерін, шығарушы редакторларын атап 
өткен (Қожакеев Т.,1991). Негізінен журналдың 
түпнұсқасын қолымызға ұстап қараған кезде 
онда ‒ Жалпы бөлім, Санитария, Аштық, Әдеби 
бөлім, Жастар бөлімі, Әйелдер бөлімі, Пар-
тия өмірі, Хроника, Аштықпен күресу, Ресми 
бөлімдері болғанын көрдік. «Қызыл Қазақстан» 
журналының редакторы Абдолла Асылбековқа 
«Ұлтшыл фашист», «халық жауы» деген жала 
жабылған. Алайда, Абдолла Асылбековтың 
«Қызыл Қазақстан» журналындағы редакторлық 
қызметін атап өтпеуге болмас. А. Асылбеков 
туралы қазақ журналистикасының тарихын 
зерттеген ғалым Т. Қожакеев «Жыл құстары» 
еңбегінің екінші тарауының «Алғашқы жур-
налистер» бөлімінде «Тумысынан большевик» 
деп ерекше тоқталған. «Батыр да бір оқтық». 
«Ұлтшыл фашист», «халық жауы» деген жалған, 
саяси айыптармен А. Асылбеков те 1938 жылы 
атылған. Енді осы жаламен қара таңба басылған 
азаматтың өмір жолына, революция жеңісіне 
сіңірген еңбегіне, сол жолдағы көрген қорлық, 
тартқан азабына, сөйлеген жалынды сөз, жазған 
пікірлеріне құлақ қойыңыздар» (Қожакеев 
Т.,1991) деп Абдолла Асылбековтың азаматтығы 
мен қаламгерлік қызметі жайында жазған. 
Зерттеуші-ғалым, А. Асылбековтың өмір жо-
лын зерттеп-зерделеу барысында оны қалайша 
«халық жауы», «ұлтшыл фашист» деді екен де-
ген таңданысын да жасырмайды. 

Қазақ журналдарын зерттеу барысында ХХ 
ғасырдың басын алып отырғандықтандықтан 
журналдың 1925 жылға дейінгі аралығын 
қарастырып отырмын. «Қызыл Қазақстан» басы - 
лымының 1921-1925 жылдарында 48 нөмірі 
жарық көреді. Қағаз, қаржы тапшылығынан 
кейде оның 3-4 нөмірі біріктіріліп шығады 
(Бекқожин Х., 1981). Журнал алғаш 2000 тираж-
бен шығарылып, губерниялық, уездік, аймақтық 
саяси-ағарту үйлеріне, болыстық клуб, ауылдық 
қызыл отау, кітапханаларға, мектептерге тегін 

жіберіліп тұрған. Кейінірек дүние қымбаттап, 
оны ақылы етіп, халыққа сүйенбесе болмайтын 
заман туады. 1923 жылы наурыз айында А. Асыл-
беков Ақмола, Семей жағына барып, журналдың 
1600 данасын таратып қайтқан. Мұнан соң 
журналға «Әр азамат ескеру керек» деген ма-
териал жарияланды. Онда «Қарағаңғы қазақ 
кедейлерінің көзі ашылып, өз теңдігіне ие бо-
лып, дүниеден хабардар болуы үшін газет-жур-
нал алдырып оқу керек. Үкімет пен ел арасын-
да қатынас беріп тұратын байлам – баспасөз...
газет-журнал оқымай көз ашылмайды. Өзінің 
кім екенін, дүниенің жалпы не жайда, не күйде 
екенін білмейді. Екі құлағы тығулы, көздері 
жұмулы, ессіз меңіреу адам сықылды... олар-
дан хабарсыз тұру жансыз денемен бір есеп»- 
деп жазған. Жайшылықта бір-бірінен қонақасы 
есебінде жеп кететін бір тоқтының пұлынан тар-
тынбай, әрбір ел адамы «Қызыл Қазақстанды» 
алдыртып тұруы міндет. «Ел еңбекшілері, газет, 
журналды оқы. Дүниеден хабарсыз тұрма!» – 
деп оқырмандарына газет-журнал оқып тұруын 
өтініп, оның пайдасын да ескертеді. 

1925 жылдары журналға С. Сәдуақасұлы 
редакторлық еткен екен. Архив қойнауынан 
табылған «Қызыл Қазақстан журналының 
сарғайған тігінділерінен С. Садуақасұлының 
осы басылымға 1924 жылдың қараша айы мен 
1925 жылдың шілдесі аралығында редакторлық 
еткендігі мәлім болып отыр (Қамзабекұлы Д., 
2009). Сирек қордың журнал тігінділеріндегі  
С. Сәдуақасұлының редакторлық қызметі 
«Қызыл Қазақстан» журналында 1924 жылдың 
№11, №12; 1925 жылдың №1, 2, 3, 4, 5, 6, 7 – сан-
дарынан кездестіреміз. С. Садуақасұлы осы жыл-
дар ішінде ұлтқа, қазақ еліне, жеріне қатысты 
мақалалар жариялайды. «Жаңа жұртшылық 
негізі – ғылым» («Қызыл Қазақстан», 1925) 
мақаласына байланысты «Осы журнал Қазақ-
стандағы мерзімді басылымдардың ішінде 
бірінші болып ұлт оқығандарының қоғамтану 
ғылымына назар аударуын, төңкеріске дейінгі 
алаш жұрты басындағы саяси ахуалға қазақтың 
өз тұрғысынан баға беру керектігін көкейкесті 
мәселе есебінде күн тәртібіне қойды» деп баға 
береді (Қамзабекұлы Д., 2009). С. Садуақасовтан 
соң журналға О. Жандосов қол қойды. 1926 жылға 
қарай журналдың жаңа міндеттері белгіленді. 
«Кемшілік көп, оның зоры – мезгілмен шығып 
тұрмайтындығында. Соңғы кезде 3-4 нөмірін 
жинап, кешіктіріп шығару дағдылы дертке 
айналды. Екінші зор кемшілік – оқушысын 
дәл тауып, соған тұрақты бағыт ұстай алмай 
отырғандығы. Үшінші кемшілік – қаражаттың 

тапшылығы, таралымның төмендігі. Тағы бір 
ақаулық – жазушының аздығы. Расында да жур-
налды шығару қаражатпен қатар жазушылардың 
болуы да өте маңызды болғандығын байқаймыз. 
Журнал шыққан соң оны жер-жерге таратудың 
өзі бір бөлек іс.

Журналдың 4-ші санының мұқабасын оқи 
отырып, араб қаріптермен «Қызыл Қазақстан» 
деп жазылғанына, ал екінші жағында орыс 
тілінде «Красный Киргизстан» деген атау-
мен беріліп, журналдың мазмұны орыс тілінде 
жазылған. Осыған байланысты С. Сейфуллин: 
«Біз «киргиз» деген атты жоғалтып, өзімізді 
«қазақ» деп атасақ, басқалар да бізді «қазақ» 
деп, осы атты қолданып кетпек. Біздің бір үлкен 
кемшілігіміз ‒ осы күнгі басқа жұрттан бұрын 
өзімізді өзіміз «киргиз» дейміз. Әуелі біздің 
«Қызыл Қазақстан» журналы орысша «Крас-
ный Киргизстан» деп аталады. Бұл біздің едәуір 
әлсіздігімізді көрсетеді. Егерде біздің қазақ 
жігіттері бұл қатені түзетеміз десе, оп-оңай 
түзетіп әкетер еді. Біздің әр қазақ жігіті «киргиз» 
дегенді тастап, «қазақ, қазақ» дегенді жұмсап, 
басқа жұрттың құлағына сіңдіріп үйретуі ке-
рек. Қазақстанның орталық үкіметі «киргизді» 
қойып «қазақ» деген есімді қолдануға жарлық 
(декрет) шығару керек. Қазақты ‒ қазақ дейік.
Тарихи қатені түзейік!» 

(«Енбекші қазақ» газеті 1923) деген үндеу 
тастайды. Мұндай үндеу азаттықты аңсаған 
халықтың Қазақ Елі боламыз деген арманының 
асқақтығын білдірсе керек.

Нәтиже
Енді тікелей аштық жайлы мақалаларға 

көшейік, сонымен 1921 жылы шыққан «Қызыл 
Қазақстан» журналын парақтай отырып, онда ар-
найы «Аштық бөлімі» болғанына көз жеткіздік. 
Онда редактор А. Асылбековтің «Ресейдегі 
аштық көлемі», «Қырғыздағы аштық мөлшері» 
деген мақалалары басылған. Ал «Аштықпен 
күрес» бөлімінде «Шетелден», «Россияда», 
«Қырғыз Республикасында», «Көрші Республи-
каларда» деген тақырыптармен материалдар 
жарияланған. Жарық көрген материалдардан 
біздің қолымызға түскені «Аштық жайында» 
деген тақырыпта жарияланған Қазақстандағы 
және Россиядағы аштық туралы мақала. Онда 
мынандай құнды деректерді кездестіруге бола-
ды. «Аштық ауданы һәм керекті жәрдем Россия 
құрамы Кеңес мемлекетінде егін өнбей қалып, 
ашыққан жерлер толып жатыр. Сол жерлердің 
ішіндегі көбінесе сөз болып хал-жайлары газет-
ке жазылып, қолдан келгенше жәрдем беріліп 

тұрған жер – Еділ жағасындағы жерлер ‒ Еділ 
жағасынан басқа егіні шықпай, астықтың за-
рын тартқан Ничегорд: Екатеринбург, Пермь, 
Пенза губерниялары мен Донско облысы һәм 
Украинаның бұнша жері бұларға жәрдем бер-
мек түгілі, олар туралы дұрыс ойланған жоқ. 
Егіндік жер мен жан иесіне келсек, Батысы бар, 
Шығысы бар барлық Россия мемлекетіндегі 
егіндік жерлер – 36 миллион 988 мың десятина. 
Бұларға қараған 89 миллион 137 мың жан бар, 
бұлардан 13 миллион 344 мың десятинаға егін 
шықпай 25 миллион 889 мың жан ашығып отыр. 
Мұның үстіне Украинада шыққандары мен 
егін шықпай қалғандарын қоссақ, барлық егін 
өнбеген жер – 20 миллион 724 мың десятине (50 
миллион десятине жердей), ашыққан жанның 
саны 37 миллион 201мың жан (114 миллион 742 
жаннан). Россия мемлекетінде егін шығымды, 
жазығы көп болатын Еділ мен Жайық жағасында 
теп-тегіс егін бітпей қалып отыр. Ол жерлердегі 
күн айтылып отырған 20 миллион халық 
ашығуда. Басқа жерлердегі егіні бар жаққа ерте-
рек орналасқандықтан айтарлықтай ашаршылық 
көрген жоқ. Бірақ сол жерлердің өз елдері онша-
ма ашаршылық көрген жоқ. Себеп: ел жерлерден 
аштарға жәрдем үшін азық-түлік, керек-жарақ 
жинай алмайды. Олар да өздерінен артыларлық 
болмаған соң ашыққандар үшін нәрсе артылты-
рып бере алмайды. Еділ жағасындағы елдердің 
хәлі көрер көзге өте жаман. Бұл туралы сан рет 
жазылып та жатыр. Мына кейінгі сандар Еділ 
бойындағы шыққан губерниялардың астығының 
кемдігінің, һәл қаншама астық керек екендігін 
білдіреді.

Аштарға көмек кезінде қаңғып қалған 
балаларға ерекше назар аударылды. Балалардың 
тұрмысы мен өмірін жақсарту жөніндегі комиссия 
Ашыққандарға көмек көрсететін республикалық 
Орталық комиссияның балалар арасындағы 
аштықпен күрес жөніндегі арнаулы бөлімі бо-
лып қайта құрылды. Республиканың аштық 
жайлаған барлық губернияларында бөлімнің 
жергілікті органдары ұйымдастырылды. Осы 
ұйымдардың жұмысы нәтижесінде 1922 жыл-
дың бірінші жартысында республиканың 5 
губерниясында аш және қараусыз балаларды 
тамақпен және киіммен тегін қамтамасыз ететін 
575 балалар үйі мен 9 станция пайда болды. Ре-
сей Федерациясының жағдайы қанағаттанарлық 
деп есептелген кейбір губернияларына 18 496 
қаңғып қалған балалар мен жетім балаларды 
тиеген 16 әскери-санитарлық поезд жөнелтілді 
(Чурин X., Сәрсеков Ж., 1960) Осы деректердің 
өзінен байқағанымыз аштық кезінде елдің 

жағдайының тіпті мүшкіл екенін байқаймыз. 
Аштық жайынан берілген ақпараттармен қатар 
басылым беттерінде жәрдем сұрау нышандары 
да көрініс тапқан.

Журналдың 1922 жылғы №4 санында «Аш 
жетімге жәрдем» деген өлең басылады. «Кімнің 
шуы сардалаңда, Тыңдашы, кім жылаған көл боп 
ағып көз жасы?» деп сұрау қойды да:

Ол жас жетім, жас балалар жетпеген.
Өмірлері жаңа гүлдеп беттеген.
Жүздеп, мыңдап күтіп отыр өлімін
Жас періште емшек табы кетпеген, – 

деп жауап береді.
«Тоқ ағайын, аш бауырды көріңдер!
Барың болса, аш балаға бөліңдер! – деп 

баспасөз арқылы жұртты аш балаларға жәрдем 
беруге шықырған өлең жолдары да басылады.

 Халықтың басына туған қиын уақытты да 
бас пайдаларына шешіп кеткен ұйымдар да 
болған секілді. Оған мына деректер негіз бола-
ды. Шет мемлекеттерден ашыққандарға жәрдем 

беру үшін жасалған «Ара» сияқты ұйымдарға 
сене беру мүмкін емес және бұл ұйымдардың 
ашыққан балаларға жәрдем үшін жасалып, 
һәм сол ашыққан балаларға керекті заттардың 
жетпей жатқан кемдігін толтырмақшы. Бұл 
ұйымдардың ерлегенде 1 жарым миллион бала 
бағуға күші жетеді. Бұл 1 жарым миллион 
барлық ашыққан балалардың 4-тен яки 5-тен 
бірі-ақ болса керек. Сол себепті аштарға жәрдем 
ісінде мықты, зор сүйеніш қорғанымыз жер 
жүзінің еңбекшілері. Анық хабар болмағанымен 
де соңғы уақыттағы мағлұматтарға қарағанда 
15 октябрьге дейін жәрдемші комитеттер 30 
миллион пұл жинаған көрінеді. Ноябрь айында 
болатын аштарға жәрдем жеткілігі жақсы жүріп 
барады. Жәрдемші, еңбекшіл комитетінде аштар 
үшін қайдан да болса қарызға пұл табу мәселесі 
қаралып жатыр. Бұл ойға алған ашыққандарға 
жәрдем ісі жақсы орындалып жатты («Қызыл 
Қазақстан» журналы, №4, 1922 ж.,) – деп ақ 
қараны ажыратқан хабарламалар да болды.

3-кесте 

аштардың саны

Губерния
лар

Халық 
саны декабрь-январь январь-март Март-май Май-июнь Июль-сентябрь

аш- 
тың 
саны

Жүз- 
ден
%

аш- 
тың 
саны

Жүз- 
ден
%

аш- 
тың 
саны

Жүз 
ден
%

аш- 
тың 
саны

Жүз- 
ден 
%

аш- 
тың 
саны

Жүз- 
ден 
%

Бөкей 260,000 176000 80 177000 80 190000 25 190000 25 190000 25

Ақтөбе 474,000 292000 61 292000 61 325000 68 325000 68 325000 28

Қостанай 451000 265000 68 265000 67 301000 67 301000 68 301000 27

Орал 388000 288000 76 388000 76 405000 79 405000 79 405000 79

Орынбор 555000 288000 23 279000 61 317000 66 337000 60 338000 60

1922 жылғы алғашқы айларындағы деректер-
ге сүйенер болсақ, Қазақстанның барлық 4 мил-
лион 854 мың 751 жанынан 1 миллион 465 мың 
753 адамды аштық зардабын тартып жатқан еді. 
«Қызыл Қазақстан» басылымының беттерінде 
«Аштық декабрь айынан басталатын түрі бар. 
Және де дұрыс тарқатылмаған себепті, жерлердегі 
ашыққан кедейлердің халдері өте нашар. Осы 
жоғарыда айтылған қиыншылықтар 85 миллион 
пұт киім аз қалды. Қапиясқа қоятын емес. Бұл 
қайдан табылады?» («Қызыл Қазақстан» журна-
лы, №4, 1922 ж.,) деген ақпараттар таратылып жат-
ты. Басылым бетінде Қазақ Республикасындағы 

аштықтың ауданы да сарапталды. Онда Қазақ 
республикасындағы аштық болуына екі түрлі 
себебі бар деп түсіндіріледі. «Бірінші, халықтың 
шаруасы күйзеліп, мал, егіншілік шаруасының 
төмендеп кетуі. Екінші, биылғы құрғақшылықтан 
егін, шөптің шықпай қалғандығы. Былтыр 
халықтың көбі жұтқа шалдығып, қазақ болсын, 
орыс болсын шаруасы бұзылды. Жазғытұрым 
халық қолында жұттан қалған малы қырылып, 
шөп басы таусылып, астық азайып, жүдеп-жадап 
шықты. Қазақ халқының мал тұқымы азайып жаз 
күн көретін сүтін ішіп қорек қылатын малдары 
қысты күні аш тастады, қырылды. Крестьяндардың 

«Қызыл Қазақстан» журналындағы ашаршылық тақырыбы

астығы қазынаға алынды. Сондықтан халықтың 
қолында тіршілігін сақтарлық артық астық, са-
уып ішерлік сауын қалмады. Бәрібір биылғы 
жазғы құрғақшылық болып, егін шөп шықпай 
қалмағанда да жұрттың көбі аштыққа ұшыраған 
болар еді. Бұл шаруашылықтың бұзылған 
қиындығы, тұрмыстың ауырлығының үстіне 
биыл жаз жұрттың мал бағатын жайлауларында 
шөп шықпады. Сөйтіп, қысқы жұттың зардабына 
құрғақшылық қосылып халық зор аштықтың апа-
тына ұшырады. Шаруашылықтың бүлінушілігін 
түзету үшін көп уақыт керек. Бүлінген шаруаны 
түзету орнына бұрын құлақ айтысып, көз көрмеген 
аштық жағылғанға жұдырық болды» деп себеп-
салдарын таратып жазады («Қызыл Қазақстан» 
журналы, №4, 1922 ж.,). Аштық уақытына 
қарамастан журнал өз жұмысын жалғастырып, 
міндеттерін айқын атқарып жатты деуге болады. 
Төмендегі кестеге зер салып қарар болсаңыздар 
аштардың саны жөніндегі мәліметті мынандай  
кестеге салып, басылымда жариялаған екен.

Журнал бетінде жарияланған арнайы кес-
телер кирилл қарпіне тұңғыш рет түсіріліп 
осы мақалада жариялап отырмыз. 1922 жылы 
«Қызыл Қазақстан» журналының 4-ші санында 
жарияланған аштардың саны жайлы мәлімет, 
міне, осындай. 

қорытынды

Мақаламызды түйіндей келе, еліміз үшін 
аштықтың зардабы мен оның нәтижесінің қандай 

қорқынышты екендігін ашық жазған деректерді 
келтіргіміз келеді. «Аш губерниялардың 
ішермендікке керек астығы 9,575000 пұт, бұған 
келесі пұт астықты қосқанда 13,20000 пұт бо-
лады. Бұл халыққа ең аз мөлшерін бергендегі 
керекті. Мұны патшалық беруге міндетті. 
Егер де бұл астық табылмаса халықтың 
бәрі аштан өліп, құрып таусылмақ. Қазақ 
Республикасындағы жергілікті халық қазақ 
халқы мәдениет жүзінде әбден кейін қалған 
көшпелі жұрт. Далада астық апаратын шой-
ын жол, оларды қарайтын аурухана бастарын 
қосып бір жерден асырауға жері шалғай бы-
тыранды, аштықтан сол жаққа көшіруге жылы 
киімі жоқ ауырып аштан қырылып жатыр. 
Соның үшін қалғанын аман сақтап алып қалу 
үшін жылдамырақ жәрдем ісіне қатынаспаса 
қазақ халқынан тарихта бар еді жоқ болды 
деген қана сөз қалмақ» («Қызыл Қазақстан» 
журналы, №4, 1922 ж.,) деп, ұлттың жойылып 
кетуінен қауіптеніп, аштықтан шығар жол-
ды баспасөз арқылы қарастырады. Тарихшы 
ғалым М. Қойгелдиев: «... газет материалда-
ры ХХ ғасырдың алғашқы жиырмасындағы 
қазақ қоғамында болып өткен түрлі қоғамдық 
процестерді зерттеп тану үшін аса бағалы де-
ректер» (Қойгелдиев М., 1995) – деп өз бағасын 
берген. Сол секілді біз де өз тарапымыздан 
«Қызыл Қазақстан» журналында жарияланған 
мақалалардың қоғамда орын алған саяси-
әлеуметтік мәселелерді жариялаудағы орнын, 
деректік құндылығын айқындап көрдік.  

